
Հավելված
Հաշվեքննիչ պալատի 2025 թվականի
նոյեմբերի 27-ի թիվ 81-Լ որոշման

ՀԱՇՎԵՔՆՆԻՉ ՊԱԼԱՏԻ 2026 ԹՎԱԿԱՆԻ ԳՈՐԾՈՒՆԵՈՒԹՅԱՆ ԾՐԱԳԻՐԸ
Հաշվեքննիչ պալատի գործունեության ծրագիրն արտացոլում է արտաքին պետական հաշվեքննության ոլորտում 2026 թվականին իրականացվող քաղաքականությունը[footnoteRef:1]։ Այն բխում է «Հաշվեքննության 2026‑2028 թվականների առաջնահերթություններից»[footnoteRef:2] և Հաշվեքննիչ պալատի ռազմավարական զարգացման ծրագրի իրականացման միջոցառումներից[footnoteRef:3]: [1:  «Հաշվեքննիչ պալատի մասին» ՀՀ օրենքի 2‑րդ հոդվածի 3‑րդ մաս։]  [2:  Հաստատված է Հաշվեքննիչ պալատի 07.10.2025թ No 67‑Լ որոշմամբ (կարելի է ծանոթանալ հետևյալ հղմամբ):]  [3:  Հաստատված է Հաշվեքննիչ պալատի 27.11.2025թ No 82‑Լ որոշմամբ:] 

Հաշվեքննիչ պալատի գործունեության նպատակը հաշվեքննությունների իրականացմամբ հանրային սեփականության, ներառյալ՝ ֆինանսների կառավարման ոլորտում օրինականության և արդյունավետության պահպանման վերաբերյալ հանրությանն ու Ազգային ժողով ժամանակին մասնագիտական ու անկողմնակալ տեղեկատվություն ներկայացնելն է[footnoteRef:4]:  [4:  «Հաշվեքննիչ պալատի մասին» ՀՀ օրենքի 3‑րդ հոդված։] 

Հաշվեքննիչ պալատը 2026 թվականին ապահովելու է օրենսդրությամբ սահմանված[footnoteRef:5] պահանջների կատարումը՝ ՀՀ Ազգային ժողով և ՀՀ կառավարություն է ներկայացնելու ու հրապարակելու է ՀՀ 2026 թվականի պետական բյուջեի կատարման վերաբերյալ Եզրակացությունը, ինչպես նաև ծրագրում ներառված հաշվեքննությունների արդյունքներն ամփոփող Ընթացիկ եզրակացությունները (հաշվետվությունները) ։ [5:  Սահմանադրության 198‑րդ հոդված («Հաշվեքննիչ պալատի մասին» ՀՀ օրենքի 4‑րդ հոդվածի 1‑ին մասի 25‑26‑րդ կետեր)։] 

Գործունեության ծրագրում ներառվել են այն թեմաները, որոնց հաշվեքննությամբ գնահատվում է, որ Հաշվեքննիչ պալատի համար օգտագործվող հանրային միջոցների դիմաց հնարավոր կլինի ստանալ առավելագույն արժեք։ Մասնավորապես, թեմաների ընտրության համար հաշվի են առնվել հանրային կառավարման հայտարարված ստորև ներկայացվող գերակայությունները։ 
Գերակայություն 1. Մարդկային կապիտալի զարգացում
Կրթական համակարգի զարգացումը գերակա խնդիր է և այն կայուն զարգացման ու համընդհանուր բարեկեցության բանալին է: Անհատի և հանրային առողջության պահպանումը ու բարելավումը մարդկային կապիտալի հաջորդ կարևորագույն բաղադրիչն է։ Առողջապահական ծառայությունների հասանելիությունը, որակը և մատչելիությունը էապես կախված է բնագավառում աշխատող մարդկանցից։ 
Այդ առումով, «կրթություն-աշխատաշուկա» ռացիոնալ («փողի դիմաց առավելագույն արժեք») կապի ուղղությամբ հանրային կառավարման համակարգի գործունեությունը կարևոր նախադրյալ է՝ առողջապահության ոլորտը բարձրագույն և հետբուհական կրթությամբ որակյալ մասնագետներով համաչափ ապահովելը (Գործունեության ծրագրի 2-րդ կետ)։
Գերակայություն 2. Տնտեսություն
 Բարեկեցության աճի հիմնական շարժիչ ուժը տնտեսական նշանակալի աճն է: Տնտեսական բարձր աճի և գեներացվող եկամուտների բաշխման համաչափության պարագայում է միայն հնարավոր մարդկանց կյանքի որակի բարձրացումը։
Տնտեսության կարևոր ճյուղերից մեկի՝ գյուղատնտեսության զարգացման հիմնախնդրի լուծման ուղղությամբ պետական քաղաքականության միջոցառումների բարելավումը տնտեսական աճի, ներառյալ նաև՝ պարենային անվտանգության, զգալի չիրացված ներուժ ունի (Գործունեության ծրագրի 3-րդ կետ)։
Ներքին շուկայի փոքրությամբ պայմանավորված՝ տնտեսական աճի ներուժի ընդլայնումն էապես կախված է արտաքին առևտրի բնագավառում մրցունակությունից։ Այդ առումով, արտահանման ներուժ ունեցող թիրախային մրցունակ արտադրանքի թողարկումն անհրաժեշտ, բայց ոչ բավարար պայման է։ Միջազգային շուկայում թիրախավորած իրացման սեգմենտը «զբաղեցնելու» համար անհրաժեշտ է նաև ձևավորել  ՀՀ տնտեսության թողարկումը համարժեք առևտրայնացնելու (մարքեթինգի) կարողություններ։ (Գործունեության ծրագրի 4-րդ կետ)։
[bookmark: _Hlk216007974]Տնտեսության զարգացման հաջորդ կարևոր բաղադրիչի՝ հանրային բարիքի բաշխման, իր նպատակին ծառայեցնելու արդյունավետությունը կանխորոշվում է պետական բյուջեով։ Պետական բյուջեի ազդեցության ներուժի առավելագույն իրացումը զգալիորեն կախված է բյուջետային «գործիքների» կիրառության համարժեքությունից։ (Գործունեության ծրագրի 5, 6-րդ կետեր)։
Գերակայություն 3. Ինստիտուցիոնալ զարգացում
Պետական  կայացած ինստիտուտներն են ի վիճակի հանրությանը մատուցել որակյալ ծառայություններ՝ դրանք դարձնելով մարդակենտրոն և արդիական ու առաջադեմ տեխնոլոգիաների կիրառությամբ թեթևացնել պետության հետ հարաբերություններում մարդկանց և գործարար հատվածի անհարկի բեռը:
Այդ առումով, հանրային ունեցվածքի՝ ներառյալ պետության և համայնքների սեփականության կառավարումը էական գործոն է պետական ինստիտուտների արդյունավետության համար։ (Գործունեության ծրագրի 7, 8, 9 ,10-րդ կետեր)։
Տարածքային կառավարման և տեղական ինքնակառավարման բնագավառում վերջին տարիներին տեղի ունեցած զարգացումների արդյունքում համայնքները զգալիորեն խոշորացել են: Խոշորացված համայնքների կառավարումը արդյունավետության նոր հնարավորություններ է ստեղծում թե՛ ներհամայնքային զարգացման համաչափության և թե՛ մասշտաբի էֆեկտի առումով, որի ներուժը, սակայն դեռևս իրացված չէ: (Գործունեության ծրագրի 11-րդ կետ)։
Հաշվեքննիչ պալատը, հաշվի առնելով օրենսդրության պահանջները և 2026 թվականի համար վերոնկարագրյալ գերակայությունները, հաստատել է հետևյալ 3 բաժնից բաղկացած իր գործունեության ծրագիրը.
Պետական բյուջեի ֆինանսական և թեմատիկ հաշվեքննություններ,
Միջազգային համաձայնագրերով ստանձված պարտավորությունների կատարմանն ուղղված միջոցառումներ[footnoteRef:6], և [6:  «Հաշվեքննիչ պալատի մասին» ՀՀ օրենքի 58‑րդ հոդվածի 4‑րդ մաս։] 

Հաշվեքննիչ պալատի 2026-2032 թվականների ռազմավարական զարգացման ծրագրի միջոցառումներ։
Հաշվեքննիչ պալատի 2026 թվականի գործունեության ծրագրի բաժիններում ներառված թեմաները,  միջոցառումները և դրանց հիմնավորումները ներկայացված են ստորև։
Հաշվեքննիչ պալատի 2026 թվականի գործունեության ծրագիրը	 	 2
ՀԱՇՎԵՔՆՆԻՉ ՊԱԼԱՏԻ 2026 ԹՎԱԿԱՆԻ ԳՈՐԾՈՒՆԵՈՒԹՅԱՆ ԾՐԱԳՐՈՒՄ ՆԵՐԱՌՎԱԾ ՀԱՇՎԵՔՆՆՈՒԹՅՈՒՆՆԵՐԻ ԹԵՄԱՆԵՐԸ ԵՎ ՄԻՋՈՑԱՌՈՒՄՆԵՐԸ
	1-ԻՆ ԲԱԺԻՆ - ՊԵՏԱԿԱՆ ԲՅՈՒՋԵԻ ԿԱՏԱՐՄԱՆ ՀԱՇՎԵՔՆՆՈՒԹՅՈՒՆ

	1. [bookmark: _Hlk216261121]1
	ՀՀ 2026 թվականի պետական բյուջեով սահմանված ծրագրերի միջոցառումները կատարող հանրային իշխանության մարմիններ և ՀՀ հիմնադրած՝ պետական գործառույթներով օժտված իրավաբանական անձինք
	ՀՀ 2026թ. պետական բյուջեի կատարում
	Ֆինանսական հաշվեքննություն[footnoteRef:7] [7:  «Հաշվեքննիչ պալատի մասին» ՀՀ օրենքի 24-րդ հոդվածի համաձայն պետական բյուջեի կատարման հաշվետվության գնահատում՝ կարծիք ներկայացնելու նպատակով։] 

	Ֆինանսական և համապատասխա-նության հաշվեքննության վարչություն
	2026-2027թթ.

	1-ԻՆ ԲԱԺԻՆ - ԹԵՄԱՏԻԿ ՀԱՇՎԵՔՆՆՈՒԹՅՈՒՆՆԵՐ

	N
	ՕԲՅԵԿՏԸ
	ԱՌԱՐԿԱՆ
	ՏԵՍԱԿԸ
	ՊԱՏԱՍԽԱՆԱՏՈՒ ՍՏՈՐԱԲԱԺԱՆՈՒՄԸ
	ԻՐԱԿԱՆԱՑ-ՄԱՆ ԺԱՄԿԵՏԸ

	2. 1
	ՀՀ առողջապահության նախարարություն, ՀՀ  կրթության, գիտության, մշակույթի և սպորտի նախարարություն, ՀՀ աշխատանքի և սոցիալական հարցերի նախարարություն
	Առողջապահության բնագավառի մասնագիտական կադրային ներուժի տարածքային զարգացման համաչափություն
	Կատարողականի հաշվեքննություն[footnoteRef:8] [8:  «Հաշվեքննիչ պալատի մասին» ՀՀ օրենքի 4 րդ հոդվածի 1 ին մասի 14 րդ կետի համաձայն՝ «...հաշվեքննության առարկայի՝ տնտեսող և (կամ) ռեսուրսային և (կամ) նպատակային արդյունավետ լինելու գնահատում»։] 

	Կատարողականի հաշվեքննության վարչություն
	2025-2026թթ․

	3. 
	ՀՀ էկոնոմիկայի նախարարություն
	Հողերի կոնսոլիդացումը

	Կատարողականի հաշվեքննություն
	Կատարողականի հաշվեքննության վարչություն
	2025-2026թթ․

	4. 
	ՀՀ էկոնոմիկայի նախարարություն
ՀՀ արտաքին գործերի նախարարություն
	Տնտեսական դիվանագիտություն
	Կատարողականի հաշվեքննություն
	Կատարողականի հաշվեքննության վարչություն
	2026-2027թթ.

	5. 
	ՀՀ ֆինանսների նախարարություն,
ՀՀ տարածքային կառավարման և ենթակառուցվածքների նախարարություն, ՀՀ էկոնոմիկայի նախարարություն, ՀՀ  կրթության, գիտության, մշակույթի և սպորտի նախարարություն
	Սուբսիդիաների տրամադրման համակարգ
	Կատարողականի հաշվեքննություն
	Կատարողականի հաշվեքննության վարչություն
	2026-2027թթ.

	6. 
	ՀՀ ֆինանսների նախարարություն
	Բյուջետային վարկերի և երաշխիքների տրամադրման համակարգ
	Համապատասխանության հաշվեքննություն[footnoteRef:9] [9:  «Հաշվեքննիչ պալատի մասին» ՀՀ օրենքի 4 րդ հոդվածի 1 ին մասի 13 րդ կետի համաձայն՝ «հաշվեքննության առարկայի՝ իրավական ակտերով և (կամ) ... այլ գործարքներով սահմանված չափանիշներին ու պահանջներին համապատասխանության գնահատում»։] 

	Ֆինանսական և համապատասխանության հաշվեքննության վարչություն
	2026թ.

	7. 
	Հանրային իշխանության մարմիններ և դրանց հիմնադրած՝ պետական և համայնքային գործառույթներով օժտված այլ իրավաբանական անձինք
	Տրանսպորտային միջոցների շահագործում
	Համապատասխանության հաշվեքննություն
	Ֆինանսական և համապատասխանության հաշվեքննության վարչություն
	2025-2026թթ.

	8. 
	Երևանի քաղաքապետարան
	Խելացի քաղաք ռազմավարական ծրագրի կատարում
	Կատարողականի հաշվեքննություն
	Կատարողականի հաշվեքննության վարչություն
	2026-2027թթ.

	9. 
	ՀՀ մարզերի համայնքապետարաններ
	Համայնքային սեփականություն հանդիսացող հողամասերի օտարում և վարձակալություն
	Կատարողականի հաշվեքննություն
	Կատարողականի հաշվեքննության վարչություն
	2026-2027թթ.

	10. 
	ՀՀ մարզերի համայնքապետարաններ
	Գնումների գործընթաց
	Համապատասխանության հաշվեքննություն
	Ֆինանսական և համապատասխանության հաշվեքննության վարչություն
	2026թ.

	11. 
	Ապարանի համայնքապետարան
	Ֆինանսատնտեսական գործունեություն
	ֆինանսական և համապատասխանության հաշվեքննություն
	Ֆինանսական և համապատասխանության հաշվեքննության վարչություն
	2026թ.

	2-ՐԴ ԲԱԺԻՆ - ՄԻՋԱԶԳԱՅԻՆ ՀԱՄԱՁԱՅՆԱԳՐԵՐ ԵՎ ՍՏԱՆՁՆԱԾ ՊԱՐՏԱՎՈՐՈՒԹՅՈՒՆՆԵՐԻ ԿԱՏԱՐՄԱՆՆ ՈՒՂՂՎԱԾ ՄԻՋՈՑԱՌՈՒՄՆԵՐ

	N
	ԱՆՎԱՆՈՒՄԸ
	ՊԱՏԱՍԽԱՆԱՏՈՒ ՍՏՈՐԱԲԱԺԱՆՈՒՄԸ
	ԻՐԱԿԱՆԱՑ-ՄԱՆ ԺԱՄԿԵՏԸ

	1․
	Եվրասիական տնտեսական միության (ԵԱՏՄ) մարմիններում բյուջետային միջոցների ձևավորման, կառավարման ու տնօրինման, գույքի և այլ ակտիվների օգտագործման վերաբերյալ համատեղ հսկողական (աուդիտի) միջոցառումներ:
	Հաղորդակցության և արարողակարգի բաժին
	2026թ.

	2.
	ԵԱՏՄ անդամ պետության բյուջեի կատարման դրամարկղային սպասարկում իրականացնող լիազոր մարմիններում ներմուծման մաքսատուրքերի /համարժեք այլ տուրքերի, հարկերի և հավաքագրումների/ գումարների հաշվեգրման և բաշխման, դրանք, որպես եկամուտ, բյուջեներ փոխանցման վերաբերյալ համատեղ հսկողական միջոցառումներ:
	Հաղորդակցության և արարողակարգի բաժին
	2026թ.

	3-ՐԴ ԲԱԺԻՆ - ՀԱՇՎԵՔՆՆԻՉ ՊԱԼԱՏԻ ԶԱՐԳԱՑՄԱՆ ԾՐԱԳՐԵՐՈՎ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐ

	N
	ԱՆՎԱՆՈՒՄԸ
	ՊԱՏԱՍԽԱՆԱՏՈՒ ՍՏՈՐԱԲԱԺԱՆՈՒՄԸ
	ԻՐԱԿԱՆԱՑՄԱՆ ԺԱՄԿԵՏԸ

	1․
	Հաշվեքննիչ պալատի 2026-2032 թվականների ռազմավարական զարգացման ծրագրի և դրա իրականացման միջոցառումների պլանին համաձայն՝ 2026 թվականին նախատեսված միջոցառումների իրականացում:
	Մեթոդաբանության և տեղեկատվական տեխնոլոգիաների վարչություն
	2026թ.

[bookmark: _Toc216079278]ԳՈՐԾՈՒՆԵՈՒԹՅԱՆ ԾՐԱԳՐՈՒՄ ՆԵՐԱՌՎԱԾ ՀԱՇՎԵՔՆՆՈՒԹՅԱՆ ԹԵՄԱՆԵՐԻ ԵՎ ՄԻՋՈՑԱՌՈՒՄՆԵՐԻ ՀԻՄՆԱՎՈՐՈՒՄՆԵՐԸ
1-ԻՆ ԲԱԺԻՆ
[bookmark: _Toc216079279]ՀՀ 2026 թվականի պետական բյուջեի կատարման հաշվեքննություն
Ծրագրի 1-ին կետ՝ պետական բյուջեի կատարման գնահատում
Պետական բյուջեի կատարման վերաբերյալ Հաշվեքննիչ պալատի եզրակացությունը (ներառյալ՝ հաշվեքննության կարծիքը) ձևավորելու կարգավորումները ներդաշնակ են միջազգային ստանդարտներին[footnoteRef:10] և ըստ այդմ.  [10:  Հաստատված են Բարձրագույն հաշվեքննիչ մարմինների միջազգային կազմակերպության (INTOSAI) կողմից։] 

· հաշվեքննության առարկան պետական բյուջեի կատարումն է որպես մեկ միավոր,
· հաշվեքննության են ենթակա բյուջետային ծրագրերի բոլոր պատասխանատուները՝ բյուջետային հատկացումների կարգադրիչները[footnoteRef:11]։ [11:  «Բյուջետային համակարգի մասին» ՀՀ օրենքի հոդված 1.2` Պետական բյուջեի ելքերի գերատեսչական կառուցվածքում նշված հանրային իշխանության մարմինները (սուբյեկտները)։] 

Պետական բյուջեի կատարման վերաբերյալ եզրակացությունը կազմվում է ֆինանսական հաշվեքննության միջոցով՝ օգտագործելով այդ տարվա պետական բյուջեի երեք, վեց և ինն ամիսների կատարման ֆինանսական հաշվեքննության (այսուհետ՝ եռամսյակային հաշվեքննություն) ընթացիկ եզրակացությունները[footnoteRef:12]: [12:  «Հաշվեքննիչ պալատի մասին» ՀՀ օրենքի 24 րդ հոդվածի 1‑ին մաս։] 

Եռամսյակային հաշվեքննությունների հիման վրա կազմվում են ընթացիկ եզրակացություններ[footnoteRef:13], որոնցում ամփոփվում են պետական բյուջեի տարեկան կատարման ֆինանսական հաշվեքննության միջանկյալ արդյունքները։ [13:  «Հաշվեքննիչ պալատի մասին» ՀՀ օրենքի 25 րդ հոդվածի 1‑ին մաս։] 

Հաշվի առնելով, որ պետական բյուջեի կատարման վերաբերյալ եզրակացության ձևավորումն անընդհատ գործընթաց է և տեղի է ունենում 2026, 2027 թվականներին իրականացվող հաշվեքննությունների միջոցով, գործունեության ծրագրի այս կետի կատարման ժամկետը սահմանված է 2026-2027 թվականներ[footnoteRef:14]։ [14:  «Հաշվեքննիչ պալատի մասին» ՀՀ օրենքի 25 րդ հոդվածի 1‑ին մասի համաձայն միջանկյալ հաշվետվությունները կազմվում են եռամսյակի ավարտից հետո 4 ամսվա ընթացքում։] 

[bookmark: _Toc216079280]Թեմատիկ հաշվեքննություններ[footnoteRef:15] [15:  «Հաշվեքննիչ պալատի մասին» ՀՀ օրենքի 4 րդ հոդվածի 1‑ին մասի 28‑րդ կետի համաձայն՝  «պետական բյուջեի կատարման ... ֆինանսական հաշվեքննությունից բացի, Հաշվեքննիչ պալատի գործունեության ծրագրով նախատեսված հաշվեքննությունների այլ ծրագրային կետեր»:] 

Գործունեության ծրագրում թեմատիկ հաշվեքննությունները նախատեսվել են Հաշվեքննության 2026-2028 թվականների առաջնահերթությունների և գործունեության ծրագիրը կազմելու ռիսկերի մեթոդաբանության[footnoteRef:16] հիման վրա։  [16:  Հաստատված է Հաշվեքննիչ պալատի 2018 թվականի նոյեմբերի 22-ի թիվ 16/4 որոշմամբ։] 

Հաշվեքննության 2026-2028 թվականների առաջնահերթությունների հիման վրա՝ Հաշվեքննիչ պալատի 2026 թվականի գործունեության ծրագրում կատարողականի հաշվեքննության թեմաների ընտրության նպատակով կիրառվել են հետևյալ չափանիշները.
1) հաշվեքննությունը մեկնարկել է Հաշվեքննիչ պալատի 2025 թվականի գործունեության ծրագրով և պետք է շարունակվի 2026 թվականին,
2) թեման նախկինում հաշվեքննության չի ենթարկվել,
3) թեման կարող է ունենալ ազդեցության նշանակալի ներուժ,
4) առկա է հաշվեքննության համար տեղեկատվության հասանելիության բավարար մակարդակ,
5) հաշվեքննության առարկայի համար օգտագործվել է բյուջետային զգալի ֆինանսավորում,
6) առկա է բյուջեի ֆինանսական և ոչ ֆինանսական ցուցանիշների բարձր կատարողական,
7) առկա է հաշվեքննություն իրականացնելու հանրային պահանջ:
Հաշվեքննիչ պալատի գործունեության ծրագիրը կազմելու կարգի[footnoteRef:17] համաձայն ծրագրում նախատեսվել է իրականացնել 6 կատարողականի, 3 համապատասխանության և մեկ ֆինանսական և համապատասխանության հաշվեքննություն, որոնց ընտրության հիմնավորումները ներկայացվում են ստորև։ [17:  Հաստատված է Հաշվեքննիչ պալատի 2024 թվականի սեպտեմբերի 9‑ի թիվ 91‑Լ որոշմամբ։] 

[bookmark: _Toc216078341][bookmark: _Toc216078702][bookmark: _Toc216078929][bookmark: _Toc216078996][bookmark: _Toc216079240][bookmark: _Toc216079281][bookmark: _Toc216079290]Առողջապահության բնագավառի մասնագիտական կադրային ներուժի տարածքային զարգացման համաչափություն[footnoteRef:18]  [18:  Առաջնահերթություն 1, Ուղղություն 1.16՝ Բժշկական կադրային ներուժի տարածքային անհամաչափ բաշխվածություն՝ մարզերում կադրային թերհագեցվածություն:] 

Ծրագրի 2-րդ կետ՝ արդյունավետության գնահատում
Առողջապահական ծառայությունների հասանելիության և որակի տեսակետից բժշկական կադրային ներուժի խիստ անհամաչափ բաշխվածությունը նշանակալի խնդիր է (10000 բնակչի հաշվով ՏՀԶԿ երկրներում բժիշկների թիվը 37 է[footnoteRef:19], ՀՀ‑ում՝ 51, ընդ որում՝ մայրաքաղաքում՝ 101, իսկ մարզերում 16-26) և մարզերում կադրային թերհագեցվածությունը (Առողջապահության նախարարության տվյալներով[footnoteRef:20] մարզերում առկա է 268 բուժաշխատողի թափուր հաստիք)[footnoteRef:21]։  [19:  Health at a Glance 2023, OECD, 2023, p. 176.]  [20:  2025թ. պտեմբերի դրությամբ, https://www.moh.am/#1/119։ ]  [21:  Վերջին 5 տարիներին (2020-2024թթ.) ԵՊԲՀ-ն ավարտող բժիշկ շրջանավարտների միջին տարեկան թիվը 630 է (Աղբյուր՝ «Առողջություն և առողջապահություն» վիճակագրական տարեգիրք 2025)։] 

Թեման մեկնարկել է Հաշվեքննիչ պալատի 2025 թվականի գործունեության ծրագրի շրջանակում և նախատեսվում է ավարտել 2026 թվականին։
[bookmark: _Toc216079291]Հողերի կոնսոլիդացում[footnoteRef:22] [22:  Առաջնահերթություն 5, Ուղղություն 5.8՝ Գյուղատնտեսական նշանակության չօգտագործվող հողերի շրջանառության մեջ դնելը և հողերի կոնսոլիդացումը։] 

Ծրագրի 3-րդ կետ՝ արդյունավետության գնահատում
Տնտեսության արտահանման ներուժ ունեցող գյուղատնտեսության նշանակալի հիմնախնդիրը շարունակում է մնալ գյուղացիական տնտեսությունների փոքր չափերը։ Ըստ վիճակագրական տվյալների շուրջ 346 հազ. տնտեսություններից յուրաքանչյուրին միջինում բաժին է ընկնում 1.48 հա հողատարածք։ Ընդ որում, առկա  է նաև միջին ցուցանիշների անհամաչափ բաշխում ըստ մարզերի՝ Արարատի մարզում՝ 0.72 հա-ից մինչև Շիրակի մարզում՝ 2.54 հա-ի միջակայքում[footnoteRef:23]։ Բացի այդ, առարկայական խնդիր է նաև հողերի մասնատվածությունը՝ գյուղացիական տնտեսությունների 45%-ը կազմված է 3 և ավելի, իսկ 20%-ը՝ 5 և ավելի հողամասերից։ Այդ պայմաններում ցածր է աշխատանքի արտադրողականությունն ու գյուղատնտեսական արտադրանքի ապրանքայնության մակարդակը (2023թ. կազմել է 57.2%[footnoteRef:24])։  [23:  ՀՀ 2014թ. գյուղատնտեսական համատարած հաշվառման հիմնական արդյունքները, ՎԿ:]  [24:  Գյուղատնտեսական արտադրանքի իրացումը (օգտագործումը) անհատական (գյուղացիական) տնային տնտեսությունների կողմից 2023 թվականին, ՎԿ։] 

[bookmark: _Hlk215841362]Թեման մեկնարկել է Հաշվեքննիչ պալատի 2025 թվականի գործունեության ծրագրի շրջանակում և նախատեսվում է ավարտել 2026 թվականին։ 
[bookmark: _Toc216079292]Տնտեսական դիվանագիտություն[footnoteRef:25]  [25:  Հաշվեքննության 2025-2027թթ Առաջնահերթություն 5, Ուղղություն 5.7՝ տնտեսական դիվանագիտություն։] 

Ծրագրի 4-րդ կետ՝ արդյունավետության գնահատում
Տնտեսական դիվանագիտությունը արտահանման խթանման վրա ազդեցության նշանակալի ներուժ ունի։ ՀՀ 2024-2026թթ. Միջնաժամկետ ծախսերի ծրագրով նախատեսվում է դեսպանընկալ երկրի հետ տարեկան առևտրաշրջանառությունն ավելացնել 30-35%-ով։ Այնուամենայնիվ, 2022թ. ՀՀ առևտրային ներկայացուցչությունների նպատակների և խնդիրների իրագործման բյուջետային միջոցառման կատարողականը կազմել է 17.9%, ինչպես նաև օտարերկրյա պետություններում գործել են ՀՀ 2 առևտրային ներկայացուցչություններ՝ նախատեսված 5-ի փոխարեն։ Նախատեսվող հաշվեքննության շրջանակներում գնահատվելու է տնտեսական դիվանագիտության զարգացմանն ուղղված պետության միջոցառումների արդյունավետությունը:
[bookmark: _Toc216078353][bookmark: _Toc216078714][bookmark: _Toc216078941][bookmark: _Toc216079008][bookmark: _Toc216079252][bookmark: _Toc216079293][bookmark: _Toc216079294]Սուբսիդիաների տրամադրման համակարգ[footnoteRef:26] [26:  Հաշվեքննության 2025-2027թթ Առաջնահերթություն 6, Ուղղություն 6.6՝ Սուբսիդիաների տրամադրման համակարգ:] 

Ծրագրի 5-րդ կետ՝ արդյունավետության գնահատում
Սուբսիդավորումը Հայաստանի Հանրապետության պետական բյուջեի միջոցների հաշվին կազմակերպություններին ֆինանսական միջոցների տրամադրման գործիքներից է, որի կիրառությամբ 2024-2026թթ. միջնաժամկետ հորիզոնում նախատեսվում է ծախսել, ընդհանուր առմամբ, շուրջ կես տրիլիոն դրամի չափով բյուջետային միջոցներ: Սուբսիդիաների տրամադրման համակարգի գնահատումը և միջազգային լավագույն փորձի տեսանկյունից դրա զարգացմանը միտված առաջարկությունները պարունակում են բյուջետային առանձին ծրագրերի շրջանակներում իրականացվող սուբսիդավորման ծախսերի արդյունավետության բարձրացման զգալի ներուժ:
Թեման նախատեսված էր Հաշվեքննիչ պալատի 2025 թվականի գործունեության ծրագրում և տեղափոխվել է 2026 թվական։
[bookmark: _Toc216079295]Բյուջետային վարկերի և երաշխիքների տրամադրման համակարգ[footnoteRef:27] [27:  Հաշվեքննության 2025-2027թթ Առաջնահերթություն 6, Ուղղություն 6.10,6.11:] 

Ծրագրի 6-րդ կետ՝ իրավական ակտերի և քաղաքացիաիրավական պայմանագրերի պահանջներին համապատասխանության գնահատում
Պետության հսկողության պահպանմամբ մասնավոր հատվածի կազմակերպությունների (և/կամ տեղական ինքնակառավարման մարմինների) կողմից իրականացվող ծրագրերին մասնակցության նպատակին ծառայող պետական ֆինանսների գործիքներից բյուջետային վարկերը և երաշխիքները, որպես օրինաչափություն, օգտագործվում են այն դեպքերում, երբ առևտրային ֆինանսաբանկային կազմակերպությունները չեն ֆինանսավորում ծրագրերը՝ ռիսկերի դժվար կառավարելի գնահատման արդյունքում, ինչով պայմանավորված այս գործիքների կիրառությունն ինքնին գնահատվում է ռիսկային։
Գործունեության ծրագրում նշված թեմայով հաշվեքննության արդյունքում ակնկալվում է գնահատել բյուջետային վարկերի և երաշխիքների տրամադրման գործարքների համապատասխանությունը առկա կարգավորումներին, իսկ անհրաժեշտության դեպքում նաև՝ ներկայացնել համակարգը ձևավորող իրավական ակտերին համապատասխան գործելակերպի և/կամ ակտերի վերանայման ուղղությամբ առաջարկություններ։
[bookmark: _Toc216079296]Տրանսպորտային միջոցների շահագործում[footnoteRef:28]  [28:  Առաջնահերթություն 6:] 

Ծրագրի 7-րդ կետ՝ իրավական ակտերի և քաղաքացիաիրավական պայմանագրերի պահանջներին համապատասխանության գնահատում
Հաշվեքննիչ պալատը, հաշվի առնելով պետական և համայնքների բյուջեների հաշվին շահագործվող տրանսպորտային միջոցների վերաբերյալ հանրային հաղորդակցության միջոցներում տևական անդրադարձը, ինչպես նաև ստացված ազդակները, վերլուծել է խնդրին վերաբերելի՝ բաց աղբյուրներում առկա տեղեկատվությունը և արձանագրել է, որ առկա են որոշակի ռիսկեր։ Մասնավորապես, աճել են տրանսպորտային միջոցների նորոգման և պահպանման ծախսերը, մեծ է մեկ անձից գնումների մասնաբաժինը, նկատվում են գների շեղումներ շուկայականից, ինչպես նաև զգալի է պայմանագրերի կենտրոնացման աստիճանը, որոնք կարող են հանգեցնել հանրային սեփականության կառավարման խնդիրների՝ խոչընդոտելով հանրային ֆինանսների արդյունավետ օգտագործման հնարավորությունը։
Հաշվեքննությամբ նախատեսվում է գնահատել տրանսպորտային միջոցների շահագործման, նորոգման, պահպանման գործարքների համապատասխանությունը՝ իրավական ակտերով և քաղաքացիաիրավական պայմանագրերով սահմանված պահանջներին։
Թեման Հաշվեքննիչ պալատի 2025 թվականի գործունեության ծրագրում ներառվել է լրացման արդյունքում[footnoteRef:29] ու մեկնարկել է 2025 թվականին և նախատեսվում է ավարտել 2026 թվականին։  [29:  Լրացումը կատարվել է Հաշվեքննիչ պալատի 2025 թվականի նոյեմբերի 27-ի թիվ 80-Լ որոշմամբ։] 

Համայնքների ֆինանսատնտեսական գործունեության հաշվեքննություններով արձանագրվել են համայնքային հողերի օտարման և վարձակալության գործարքների, ինչպես նաև համայնքների կողմից կազմակերպվող գնումների գործընթացների հետ կապված միատեսակ խնդիրներ, որոնք հաշվեքննության չենթարկված համայնքներում նույն բնույթի գործարքները ռիսկային համարելու հիմքեր են տալիս։ 
Դիրքորոշումն ամրապնդվել է նաև պայմանավորված այն հանգամանքներով, որ 
· ՀՀ Ազգային ժողովի ֆինանսավարկային և բյուջետային ու տարածքային կառավարման, տեղական ինքնակառավարման, գյուղատնտեսության և շրջակա միջավայրի պահպանության հարցերի մշտական հանձնաժողովների 2025 թվականին հրավիրված համատեղ նիստում քննարկվել է Նաիրիի համայնքապետարանի ֆինանսատնտեսական գործունեության հաշվեքննության ընթացիկ եզրակացությունը, որում արծարծված են նաև հողային աճուրդների կազմակերպման, հողի օտարման գների և վարձակալության վճարների ձևավորման հետ կապված խնդիրները,
· քննարկումը հանրային հնչեղություն է ստացել լուսաբանվելով մեդիա միջոցներով, 
· ինչը նաև առիթ է հանդիսացել խնդիրը համակարգային գնահատելու և ՀՀ Ազգային ժողովի պատգամավոր տիկին Արուսյակ Մանավազյանի կողմից Հաշվեքննիչ պալատի գործունեության ծրագրում հարցը ներառելու վերաբերյալ առաջարկ ներկայացնելու համար։
Վերոնշյալը հաշվի առնելով և հանրությանը՝ ծառայությունների մատուցումը մարդակենտրոն դարձնելու նպատակադրումների առաջընթացը գնահատելու նպատակով նախատեսվել են ստորև ներկայացված հաշվեքննությունների թեմաները։

Ծրագրի 8-րդ կետ՝ արդյունավետության գնահատում
Թեմայի էականությունը պայմանավորված է թվային փոխակերպումների՝ Հանրապետության ամենամեծ համայնքում կառավարման արդյունավետության բարձրացման վրա ազդեցության մեծ ներուժով: Այն հանդիսանում է Երևան քաղաքի զարգացման 2023 թվականի ծրագրի հիմնական ուղղություններից մեկը: Ծրագրի կատարողականի գնահատումը, ինչպես նաև առկա հիմնախնդիրների (այդ թվում՝ կիբերանվտանգություն, մարդկային ռեսուրսների սղություն) հասցեագրումը պարունակում է բարելավման նշանակալի ներուժ:
Թեման նախատեսված էր Հաշվեքննիչ պալատի 2025 թվականի գործունեության ծրագրում և տեղափոխվել է 2026 թվական։
ՀՀ մարզերի համայնքային սեփականություն հանդիսացող հողամասերի օտարում և վարձակալություն[footnoteRef:31] [31:  Առաջնահերթություն 7՝ Ներդաշնակ զարգացող համայնքներ։] 

Ծրագրի 9-րդ կետ՝ արդյունավետության գնահատում
Համայնքային սեփականություն հանդիսացող հողամասերի օտարման և վարձակալության տրամադրման գործընթացի ընդգրկումը Հաշվեքննիչ պալատի 2026 թվականի գործունեության ծրագրում հնարավորություն է տալու գնահատել համայնքներում հողերի օտարման և վարձակալության գործընթացների արդյունավետությունը և ներկայացնել առաջարկություններ՝ նպատակ ունենալով նպաստել նաև խորհրդարանական թիրախային վերահսկողության գործին։
[bookmark: _Toc216079311] ՀՀ մարզերի համայնքապետարանների գնումների գործընթաց

Հաշվեքննիչ պալատի կողմից 2025 թվականի դեկտեմբերի 1-ի դրությամբ հավաքագրված տվյալների վերլուծությունը ցույց է տալիս, որ համայնքներում իրականացված գնումների գործընթացներում առկա են մի շարք համակարգային ռիսկեր։ Մասնավորապես՝ նկատվում է հրատապ և ոչ մրցակցային ընթացակարգերի հաճախակի կիրառում, մրցակցային դաշտի սահմանափակման և հսկողական մեխանիզմների անկատարության և/կամ չկիրառելու ռիսկեր։ Այս հանգամանքները կարող են անդրադառնալ գնային առաջարկների համարժեքության, գործընթացների թափանցիկության և որոշումների հիմնավորվածության վրա։
Ըստ այդմ, համայնքների գնումների գործընթացի ընդգրկումը Հաշվեքննիչ պալատի 2026 թվականի գործունեության ծրագրում հնարավորություն է տալու գնահատել համայնքների կողմից իրականացված գնումների ընթացակարգերի ընտրության հիմնավորվածության, պայմանագրերի կնքման և կատարման կարգի պահպանման, գնային որոշումների փաստարկվածության, մրցակցության սահմանափակման, ինչպես նաև շահերի բախման հնարավոր ռիսկերը։ 
[bookmark: _Toc216079312]Ապարանի համայնքապետարանի ֆինանսատնտեսական գործունեություն
[bookmark: _Toc216078385][bookmark: _Toc216078746][bookmark: _Toc216078395][bookmark: _Toc216078756]Ծրագրի 11-րդ կետ՝ ֆինանսական հաշվետվության և իրավական ակտերի ու քաղաքացիաիրավական պայմանագրերի պահանջներին համապատասխանության գնահատում
Հաշվեքննիչ պալատի ռիսկերի վրա հիմնված թեմաների ընտրության մեթոդաբանության[footnoteRef:32] համաձայն, յուրաքանչյուր տարվա գործունեության ծրագրում պետք է նախատեսվի միմյանց չկրկնող առնվազն մեկ համայնքապետարանի ֆինանսատնտեսական գործունեության նկատմամբ հաշվեքննության թեմա՝ հաշվի առնելով հետևյալ չափանիշները.  [32:  Հաշվեքննիչ պալատի 2018 թվականի նոյեմբերի 22-ի թիվ 16/4 որոշմամբ հաստատված գործունեության ծրագիրը կազմելու ռիսկերի մեթոդաբանության 15-րդ կետ:] 

1. պետական բյուջեից ֆինանսավորված դոտացիայի գումարի չափը,
1. ֆոնդային բյուջեի տեսակարար կշիռը ընդհանուր համայնքային բյուջեում,
1. աշխատանքի վարձատրության և հավասարեցված վճարներից բացի ծախսերի տեսակարար կշիռը վարչական ծախսերում,
1. պետական բյուջեից հատկացված սուբվենցիաների և այլ միջոցների չափը,
1. ոչ ֆինանսական ակտիվների իրացումից մուտքերի չափը,
1. համայնքի ղեկավարին պատվիրակված լիազորությունների իրականացման նպատակով՝ պետական բյուջեից հատկացված միջոցների չափը,
1. զանգվածային լրատվության միջոցներով լուսաբանվող հանրության վերաբերմունքը ծրագրի իրականացման ընթացքի վերաբերյալ (եթե ծրագրի նախագծի կազմման պահի դրությամբ հանրության վերաբերմունքը ծրագրի նկատմամբ բացասական է, ապա առաջնահերթությունը բարձր է, եթե չեզոք է՝ միջին, եթե դրական է՝ ցածր)։
Համայնքապետարանի ընտրության նպատակով վերլուծվել են 2024թ. տարեկան ցուցանիշները (գործունեության ծրագրի մշակման և հաստատման պահին չէին կարող հասանելի լինել 2025թ. ցուցանիշները)։ Արդյունքում, առնվազն երեք չափանիշով ամենամեծ ցուցանիշ ունենալու հանգամանքով պայմանավորված ծրագրում ներառվել Արագածոտնի մարզի Ապարանի համայնքապետարանի ֆինանսատնտեսական գործունեության հաշվեքննության թեման։
Հաշվեքննիչ պալատի 2025 թվականի գործունեության ծրագրում ներառված և չմեկնարկած ու 2026 թվականի ծրագիր չտեղափոխված թեմաներ
Հաշվեքննիչ պալատի 2026 թվականի գործունեության ծրագրի ձևավորման գործընթացում իրականացվել է թեմաների համապարփակ վերլուծություն՝ հիմք ընդունելով Հաշվեքննության 2026–2028թթ. առաջնահերթությունների վերաբերյալ պետական կառավարման մարմիններից ստացված գրավոր արձագանքները, ինչպես նաև տվյալ ոլորտներում ընթացող գործընթացները։
Ծրագրի մշակման ընթացքում հաշվի է առնվել այն հանգամանքը, որ մի շարք թեմաներ ներառված էին նաև Հաշվեքննիչ պալատի 2025 թվականի գործունեության ծրագրում, սակայն դրանցից մի մասի դեպքում ոլորտային քաղաքականությունների իրականացումը գտնվում է ընթացակարգային ձևավորման և բարեփոխումների ակտիվ փուլում, ինչով պայմանավորված՝ հաշվեքննության իրականացումը տվյալ պահին կարող է չապահովել լիարժեք, օբյեկտիվ և չափելի արդյունքներ։
Միաժամանակ, «Հաշվեքննության 2026–2028թթ. առաջնահերթությունները» նախագծային փաստաթուղթը արտաքին շրջանառության դնելիս ոլորտային նախարարություններից ստացվել են արձագանքներ, որոնց համաձայն՝ մի շարք ուղղություններով դեռևս չեն ավարտվել իրավական կարգավորումների վերանայման, գործիքների ներդրման կամ ինստիտուցիոնալ կարողությունների ձևավորման գործընթացները։ Այդ հանգամանքը հիմք է հանդիսացել առանձին թեմաների հաշվեքննությունն առավել նպատակահարմար ժամկետ տեղափոխելու համար։
Վերոնշյալով պայմանավորված՝ Հաշվեքննիչ պալատի 2026 թվականի գործունեության ծրագրի 1-ին բաժնում չեն ներառվել հետևյալ թեմաները․

1. Պետության կողմից ձևավորվող մասնագիտական կրթության առաջարկի համապատասխանություն աշխատաշուկայի ներկա և կանխատեսվող պահանջարկին[footnoteRef:33] [33:  Առաջնահերթություն 2, Ուղղություն 2.5:] 

2024թ. հունիսի 24-ին ուժի մեջ է մտել «Մասնագիտական կրթության և ուսուցման մասին» նոր օրենքը, որով նախատեսվում է օրենքից բխող ենթաօրենսդրական ակտերի մշակում, վերանայում: Ներկայումս մեկնարկել է իրավական ակտերի մշակման, վերանայման գործընթացը, որը դեռևս չի ավարտվել, հետևաբար  տվյալ թեմայով հաշվեքննության իրականացումը 2026 թվականին կարող է չարտացոլել քաղաքականության իրական ազդեցությունը և միջամտության ամբողջական արդյունքայնությունը։

2. Երթևեկության անվտանգություն[footnoteRef:34] [34:  Առաջնահերթություն 3, Ուղղություն 3.10:] 

Հաշվի առնելով երթևեկության անվտանգության ոլորտում իրականացվող շարունակական ենթակառուցվածքային կատարելագործման գործընթացները, ինչպես նաև պաշտոնական վիճակագրական տվյալների համաձայն ՀՀ-ում ճանապարհատրանսպորտային պատահարներից մահերի թվաքանակի վերջին տարիներին նվազման կայուն միտումը, «Երթևեկության անվտանգություն» թեմային հաշվեքննության իրականացումը պարունակում է համեմատաբար սահմանափակ բարելավման ներուժ՝ «փողի դիմաց առավելագույն արժեք» սկզբունքի տեսանկյունից: 
Միաժամանակ,  նշված ուղղությունները շարունակում են մնալ Հաշվեքննիչ պալատի ռազմավարական դիտարկման շրջանակում։ Հաշվեքննիչ պալատը պարբերաբար կդիտարկի ոլորտում ցուցանիշների դինամիկան, իրականացվող միջոցառումները ու հանրային ռիսկերը, և անհրաժեշտության դեպքում, իրավիճակի փոփոխման կամ բարելավման նշանակալի ներուժի ի հայտ գալու պարագայում, կքննարկի հաշվեքննություն նախաձեռնելու նպատակահարմարությունը։
[bookmark: _Toc216079313]ԾՐԱԳՐԻ 2-ՐԴ ԲԱԺԻՆ
Եվրասիական տնտեսական միության մասին պայմանագրի համաձայն ԵԱՏՄ անդամ պետությունների բարձրագույն հաշվեքննիչ/վերահսկողության մարմինների հետ համատեղ Հաշվեքննիչ պալատն իրականացնում է՝
1. «Ներմուծման մաքսատուրքերի (համարժեք այլ տուրքերի, հարկերի եւ վճարների) գումարները հաշվեգրելու եւ բաշխելու, դրանք որպես եկամուտ անդամ պետությունների բյուջեներ փոխանցելու կարգի մասին» արձանագրության պահպանման նկատմամբ» համաձայնագրով  սահմանված պարտավորությունների կատարման նկատմամբ հսկողական միջոցառումներ:

Հաշվեքննիչ պալատի 2026-2032 թվականների ռազմավարական զարգացման առաջնահերթությունները կենտրոնացած են ՀՊ նոր խմբագրությամբ օրենքով սահմանված ժամանակակից կառավարման մոդելին ՀՊ կառուցվածքի համապատասխանեցման, հաշվեքննության արդյունքների որակի բարձրացման, ՀՊ մարդկային կապիտալի զարգացման, հաղորդակցության և ռազմավարական գործընկերությունների ամրապնդման վրա։
Ռազմավարական զարգացման 2026-2032թթ. ծրագիրը նպատակաուղղված է հաշվեքննության որակի և ազդեցության բարձրացմանը, Հաշվեքննիչ պալատի կառավարման համակարգի կատարելագործմանը, մարդկային կապիտալի զարգացմանը, ինչպես նաև հաղորդակցության և ռազմավարական գործընկերությունների ամրապնդմանը՝ հանրային հաշվետվողականության և հանրության վստահության բարձրացման նպատակադրմամբ։ Ռազմավարական զարգացման շրջանակում սահմանված առաջնահերթություններն ու ուղղությունները ենթակա են փուլային իրագործման՝ յուրաքանչյուր տարվա գործունեության ծրագրերի միջոցով։ Մասնավորապես, տվյալ բաժնում ներառված են 2026 թվականին իրականացման ենթակա միջոցառումները, որոնք բխում են ռազմավարական զարգացման ընդհանուր նպատակներից և ուղղված են արտաքին պետական հաշվեքննության զարգացման առաջնահերթությունների գործնական իրագործմանը։

